
Республикалық химия олимпиадасы
Облыстық кезең (2022-2023).
9-сыныпқа арналған ресми тапсырмалар жинағы.



2022-2023 республикалық химия олимпиадасының облыстық кезеңі. Теориялық
кезеңнің тапсырмалар жинағы. 9-сынып.

Олимпиада ережелері:
Сізге химияпәнінен2022жылғыоблыстықолимпиаданыңесептержинағыберіл-
ді. Төмендегі нұсқауларменережелердің барлығынмұқиятоқыпшығыңыз.Олим-
пиада тапсырмаларын орындау үшін сізде 4 астрономиялық сағат (240 минут)
беріледі. Сіздің жалпы нәтижеңіз - тапсырмалардың ұпай санын ескере отырып,
әрбір тапсырма бойынша ұпайлар сомасы болып табылады.

Сіз шимайпарақта есептерді шеше аласыз, бірақ барлық шешімдерді жауап
парақтарына көшіруді ұмытпаңыз. Арнайы белгіленген жолақтардың ішіне
жазған шешімдер ғана тексеріледі. Шимайпарақтар тексерілмейді. Шешім-
дерді жауап парақтарына көшіру үшін сізге қосымша уақыт берілмейтінін ес-
керіңіз.

Сізге графикалық немесе инженерлік калькулятордыпайдалануға рұқсат еті-
леді.

Сізге кез келген анықтамалық материалдарды, оқулықтарды немесе жазба-
ларды пайдалануға тыйым салынады.

Сізге ішкі жадты немесе интернеттен жүктеп алынған мәтіндік, графикалық
және аудио пішімінде ақпаратты сақтауға қабілетті кез келген байланыс құры-
лғыларын, смартфондарды, смарт сағаттарды немесе кез келген басқа гаджет-
терді пайдалануға тыйым салынады.

Осытапсырмаларжинағынакірмейтін кез келгенматериалдарды, соның ішін-
депериодтықкестеменерігіштік кестесінпайдалануға рұқсат етілмейді.Мұқа-
ба бетінде периодтық жүйенің нұсқасы беріледі.

Кезең соңына дейін олимпиаданың басқа қатысушыларымен сөйлесуге рұқ-
сат етілмейді. Ешбірматериалдарды, соның ішінде кеңсе керек-жарақтарынөза-
ра алмаспаңыз. Кез келген ақпаратты жеткізу үшін ымдау тілін қолданбаңыз.

Осы ережелердің кез келгенін бұзғаныңыз үшін сіздің жұмысыңыз автомат-
ты түрде 0 ұпаймен бағаланады және бақылаушылар сізді аудиториядан шыға-
руға құқылы.

Жауап парақтарыңызға шешімдерді анық әрі түсінікті етіп жазыңыз. Қоры-
тынды жауаптарды қарындашпен дөңгелектеу ұсынылады. Өлшем бірліктерін
көрсетуді ұмытпаңыз (өлшем бірліктері жазылмаған жауап есептелмейді).
Арифметикалық амалдарда сандық мәліметтерді қолдану ережелерін сақтаңыз.
Басқаша айтқанда, маңызды сандар бар екені есіңізде болсын.

Сәйкес есептерді бермей шешімнің соңғы нәтижесін ғана көрсетсеңіз, онда
жауап дұрыс болса да 0 ұпай аласыз.

Бұл олимпиаданың шешімдері www.qazcho.kz сайтында жарияланады.

Химияпәніненолимпиадаға дайындықбойыншаұсыныстарwww.qazolymp.kz
сайтында берілген.

2022-2023 республикалық химия олимпиадасының облыстық кезеңі. Теориялық
кезеңнің тапсырмалар жинағы. 9-сынып.

№1 Есеп. Бақалшақ химиясы
1.1 1.2 Барлығы Үлесі(%)
5 5 10 10

Жағажайда серуендеп жүрген жас химик бақалшақ тауып алды. Теңіз моллюска-
ларының қабықшалары негізінен арагониттен (кальций карбонатынан) тұраты-
нын білетін жас химик шағын тәжірибе жүргізуді ұйғарды. Массасы 15.57 г бола-
тын бақалшақ концентрлі тұз қышқылында толығымен ерітілді. Реакция кезін-
де бөлінген газды колбаға жинап, оған жас химик қыздырылған магний жоңқа-
ларын салды. Жарқылдан реакциядан кейін ыдыстың қабырғаларында массасы
1.76 г қара тұнба пайда болды.

1. Барлық сипатталған реакциялардың теңдеулерін жазыңыз.

2. Бақалшақтағы арагониттің массалық үлесін есептеңіз.

№2 Есеп. Белгісіз заттар
2.1 Барлығы Үлесі(%)
14 14 14

Қатты күйдегі А жай заты B және C екі атомды газдарымен әрекеттесіп (1 және
2 реакциялары), сәйкес келетін D және E өнімдерін түзеді. Бір қызығы, түзілген
газдардың әрқайсысы суда ерігенде қышқылдар қоспалары түзіледі (3 және 4 ре-
акциялары). Алынған ерітінділердің екеуінде де кездесетін F қышқылын G ок-
сидінің (құрамында оттегінің массалық үлесі 68.95%) (5 реакция) гидролизі арқы-
лы алуға болады. A-G заттарын анықтап, 1-5 реакция теңдеулерін жазыңыз. D
жәнеE заттары - әрқайсысында 4 атомнанбар бинарлызаттар.D затыныңмоляр-
лықмассасы E затынанмолярлықмассасынан 1, 727 есе артықжәне 49.36 гмоль−1

ға көп. Ескерту: бұл тапсырмада титулдық бетте берілген периодтық кестедегі
атомдық массалардың нақты мәндерін қолданыңыз.

№3 Есеп. Құмырсқа шырыны
3.1 Барлығы Үлесі(%)
14 14 14

60 ◦C-та 450 г натрий форматының қаныққан ерітіндісін 25 ◦C-ге дейін салқын-
датылып, содан кейін сүзілді. Сусыз тұз сүзгіде қалды. Сүзуден кейін алынған
ерітіндінің тығыздығы 1.15 гмл−1 -ге тең. Сүзгіде қалған тұздың массасын есеп-
теп, алынған ерітіндінің рН-ын анықтаңыз. Құмырсқа қышқылының pKa мәні
3, 75-ге тең және натрийформатының судағы ерігіштігі 60 ◦C, 25 ◦C-та сәйкесінше
1 литр суда 546 және 465 г.

2022-2023 республикалық химия олимпиадасының облыстық кезеңі. Теориялық
кезеңнің тапсырмалар жинағы. 9-сынып.

№4 Есеп. Фосфор галогениді
4.1 Барлығы Үлесі(%)
16 16 16

Химиялық құрамы 7 атомнан аспайтын белгісіз галогенқұрамды фосфор қосы-
лысының 625мг үлгісі қайнаған суда толығымен гидролизденді (1). Пайда болған
A газын натрий гидроксиді артық мөлшердегі ерітіндісінен өткізді (2). Суы бар
колбаны (1) суытып, оған кальций гидроксидінің артық мөлшердегі ерітіндісін
қосты. Пайда болған тұнбаны (құрамында гидроксид иондары жоқ) сүзіп алып,
дистилденген сумен бірнеше рет жуып, су қалдықтары толық тазарғанға дей-
ін 500 ◦C температурада күйдірді. Күйдірілгеннен кейінгі қалған Б тұнбасының
массасы 465мг болды. Соңында қалған фильтрат пен жууға қолданылған су кү-
міс нитратының қышқылдандырылған ерітіндісімен ақ ірімшік тәрізді тұнбасын
түзбеді. A газын өткізгеннен кейін алынған натрий гидроксиді ерітіндісі 200мл
көлемге дейін буландырылды (2). Үстіне азот қышқылын қосып, күміс нитраты-
ның ерітіндісі тамшылатып қосылды. Алынған ақ ірімшік тәрізді тұнба B сүзіліп,
аз мөлшерде сумен мұқият жуылып, инертті атмосферада кептірілді. Нәтижесін-
де оның массасы 2.15 г болды. Галогенқұрамды фосфор қосылысының Ф форму-
ласын анықтаңыз. Сонымен қатар аталған барлық белгісіз заттарды анықтаңыз.
Ф заты - бинарлы қосылыс. Тәжірибеде сипатталған барлық реакциялардың тең-
деулерін жазыңыз. (2) ерітіндісін азот қышқылымен қышқылдандыру қажеттігін
түсіндіріңіз. Б затының құм және көмір қосып күйдіріп әрекеттесуінің реакция
теңдеуін жазыңыз.

№5 Есеп. Габер-Бош процесі
5.1 5.2 5.3 5.4 5.5 Барлығы Үлесі(%)
2 3 4 5 2 16 16

Өткен ғасырдың басында ұсынылған Габер-Бош процесі молекулалық азот пен
сутектен құралған көптеген тыңайтқыштар үшін маңызды прекурсор болып та-
былатын газ тәрізді аммиакты синтездеуден тұрады. Төменде осы процестің ре-
акция теңдеуі берілген:

N2 + 3H2 −−⇀↽−− 2NH3 ∆H◦ = −91.8 кДжмоль−1 (1)

1. Ле Шателье принциптеріне сүйене отырып, келесі параметрлердің өзгеруі
осы реакцияның тепе-теңдік ығысуына қалай әсер ететінін анықтаңыз:

a. Қысымның өсуі
b. Температураның төмендеуі
c. Катализатор қатысуы
d. Артық мөлшерде сутегінің қосылуы

Бұлреакциякөлемі 200млболатыныдыстажүрді делік. Реакцияныбастамас бұрын
ыдысқа қажетті катализатор қосылды. Вакуумды сору арқылы және 30 ◦C темпе-
ратурада азот пен сутегі ыдысқа енгізілді; жалпықысым 1000 торр дейінжеткізіл-
ді, содан кейін ыдыс мықтап бекітілді.

4/5 chem9-1-tasks qazcho.kz | qazolymp.kz

https://qazcho.kz
https://qazolymp.kz


2022-2023 республикалық химия олимпиадасының облыстық кезеңі. Теориялық
кезеңнің тапсырмалар жинағы. 9-сынып.

2. Реакция басталғанға дейін жүйедегі азоттың массалық үлесі 93.29% болса,
реакция басталғанға дейінгі газдардың парциалды қысымдарын есептеңіз.

Ішінде газдары бар ыдыс 450 ◦C температураға дейін қыздырылды және тепе-
теңдік орнағанша осы температурада ұсталды. Егер соңғы қоспаны 30 ◦C дейін
салқындатса, жалпы қысым 800 торр болады.

3. Реакция кезінде қанша аммиак түзілгенін есептеңіз. Жауабыңызды парци-
алды қысыммен және мольмен көрсетіңіз.

4. 450 ◦C кезіндегі реакцияның тепе-теңдік константасын K есептеңіз. Идеал-
ды газ теңдеуінпайдаланып, 30 ◦Cкезіндегі реакцияныңбақыланатынтепе-
теңдік константасын K есептеңіз. Есептеу кезінде қысымды атмосферамен
өрнектеңіз.Нұсқау: 1 атм = 760 торр = 101 325Па.

5. Әдетте көптеген экзотермиялық реакциялар өздігінен жүреді. Неліктен бұл
реакцияда ондай ерекшелік жоқ? Басқаша айтқанда, аммиак синтезі реак-
циясының тепе-теңдігін анықтауға энтальпиядан басқа қандайфактор әсер
етеді?

Уважаемый участник!
Составители этой олимпиадыпросят вас дать обратную связь по заданиям олим-
пиады.Мыждеми будем рады любымответам, в том числе критическим. Ссылка
на форму с вопросами: opros.qazcho.kz.

